
				এই পাতাটির মুদ্রণ সংশোধন করা প্রয়োজন। 
q8 বাংলা সাময়িক সাহিত্য
ই ১৮৬২
১৭৩ ৷ শিল্প কল্প লতিকা । (মাসিক ) জাতুয়ারি ১৮৬২
ইহা ব্যবহারিক বিজ্ঞান সম্বন্ধীয় একটি মাসিক পত্রিকা। ১২৬৮ বঙ্গাব্দের পৌষ মাসে ইহার প্রথম সংখ্যা প্রকাশিত হয়। "শ্ৰীযুক্ত বাবু উমাচরণ দের সাহায্যে” অভয়ানন্দ বন্দ্যোপাধ্যায় এই পত্রিকা সম্পাদন করিতেন । পত্রিকা প্রচারের উদ্দেশ্য সম্বন্ধে প্রথম সংখ্যায় এইরূপ লিখিত হয়—"ইহাতে আমাদিগের অশন, আচ্ছাদন, নিকেতন ও ভ্রমণানুকুল দ্রব্যের উৎপাদনে আবশ্যক যন্ত্র ও কৌশল ; এবং সুখ ও চমৎকারিত সাধন বহুবিধ সামগ্ৰী প্রস্তুত করণের প্রথা, এবং তৎসম্পৰ্কীয় অন্তান্ত প্রকরণ, ইংরাজি ভাষায় লিখিত প্রসিদ্ধ প্রসিদ্ধ পুস্তক হইতে সঙ্কলন করিয়া, এবং দেশীয় কারখানায় যে রূপে
কৰ্ম্ম নির্বাহ হইয়া থাকে তাহ সংগ্ৰহ করিয়া লেখা যাইবে।”
‘শিল্প কল্প লতিকা’র প্রথম চারি সংখ্যা আমরা দেখিয়াছি । ১২৬৯ সালে ইহার কোনো সংখ্যা প্রকাশিত হইয়াছিল কি না জানিতে পারি নাই ।
১৭৪ । বিশ্বমনোরঞ্জন ৷ ( সাপ্তাহিক ) জানুয়ারি ১৮৬২
১২৬৮ সালের মাঘ মাস হইতে ‘বিশ্বমনোরঞ্জন’ নামে একখানি সাপ্তাহিক পত্র মুর্শিদাবাদের অন্তর্গত আজিমগঞ্জে ধনসিন্ধু যন্ত্রালয়ে মুদ্রিত হইয়। প্রকাশিত হয় । ইহার স্বত্বাধিকারী ছিলেন••• নবকিশোর সেন ।
১৭৫ । মঙ্গলোদয় । ( সাপ্তাহিক ) এপ্রিল ১৮৬২
‘মঙ্গলোদয়’ নামে একখানি সাপ্তাহিক পত্রিকা ১২৬৯ সালের বৈশাখ মাসে প্রকাশিত হয়। প্রতি মঙ্গলবারে ইহার উদয় হইত। কলিকাতা বহুবাজারের ভূম্যধিকারী ব্ৰজগোপাল ও নন্দগোপাল মতিলাল ইহার

	        এই পাতাটি অন্য কোনো ভাষায় উপলব্ধ নয়।

